
Efni: Breyting á aðalskipulagi, Strengfell og Krossholt. Skipulagslýsing. 

Vísað er til erindis Vesturbyggðar frá 24. september 2026 þar sem óskað er umsagnar 

Náttúrufræðistofnunar um skipulagslýsingu vegna breytingar á aðalskipulagi, Strengfell og Krossholt. 

Aðalskipulagsbreytingin nær til tveggja aðskildra svæða. Annars vegar er fyrirhugað að skilgreina nýtt 

afþreyingar- og ferðamannasvæði við Strengfell til að skapa skýrar skipulagslegar forsendur fyrir 
áningar- og útsýnisstað. Hins vegar er fyrirhugað að stækka íbúðarsvæði ÍB17 við Krossholt til að skapa 

forsendur fyrir fleiri íbúðarlóðum austan núverandi íbúðarbyggðar. 

Náttúrufræðistofnun hefur kynnt sér skipulagslýsinguna og vill koma eftirfarandi ábendingum á 

framfæri: 

Skipulagssvæðin eru utan verndarsvæða og þar eru ekki vistgerðir eða jarðminjar sem njóta sérstakrar 
verndar samkvæmt 61. gr. laga um náttúruvernd (lög nr. 60/2013). 

Samkvæmt vistgerðakorti Náttúrufræðistofnunar finnst vistgerðin starungsmýravist, með mjög hátt 

verndargildi, á skipulagssvæðinu við Strengfell en hafa ber í huga að vistgerðarkortið var unnið með 

fjarkönnun í mælikvarðanum 1:25.000, sem greinir vistgerðir misvel. Því eru upplýsingar þess ekki 

óbrigðular og ekki æskilegt að reiða sig eingöngu á kortið til að greina nákvæma útbreiðslu vistgerða. 
Fram kemur í skipulagslýsingunni að við staðsetningu mannvirkja verði leitast við að nýta lítt gróið eða 
raskað land eftir því sem kostur er og forðast samfellda gróðurbletti. 

Náttúrufræðistofnun gerir ekki athugasemdir á þessu stigi en mun veita umsagnir á seinni stigum eftir 
því sem við á. 

Virðingarfyllst, 

 

Ingvar Atli Sigurðsson, 

jarðfræðingur 

 


